
Piqué le pèi vignon blan ? 

Quieutte san, é on moué lo crègnon, que le premie plette su lo 

vezadzo é le premì pèi blan su la téha (la canitie, comèn dion le 

spésialiste) son le premie marque de noho cor que l’é èn trèn de 

viéillì. La coleur de nohe pèi é de noha pé é iàn de la melanina, 

on pimàn fabrecà pe la pé. 

Le pèi blantchison can de piquioude partie de la pé que son i cu di 

pèi de noho cor prodouichon pamì la melanina. 

Le-z-albeun l’an la pé é le pèi blan piqué l’an pa de melanina a 

coza de on tsandzemèn jénétique (l’an la lenetta di jeu rodze pi-

qué on vèi le piquioude vée de la coroide- éa piquiouda péillatta 

di jeu que l’é étó chèncha pimàn- que refletton la lumie). 

Le pèi vignon blan pe de motivachón jénétique. Pou arevé pi vitto 

i-z-ón que i-z-atre. Tsu le-z-Amérèndièn ll’é pa la canitie, comèn 

ll’é pa de plemà.  

